
	1. ՀՀ էկոնոմիկայի նախարարություն
	05.04.2022թ.

	
	№01/4698-2022

	1. Դիտողություններ և առաջարկություններ չկան:
	

	2. ՀՀ շրջակա միջավայրի նախարարություն
	08.04.2022թ.

	
	№1/01.2/4873-2022

	1. Դիտողություններ և առաջարկություններ չկան:
	

	3. ՀՀ հանրային ծառայությունները կարգավորող հանձնաժողով
	04.04.2022թ.

	
	№ԳԲ/34.1-Մ2-2/999-2022

	1. Առաջարկություններ և դիտողություններ չկան:
	

	4. ՀՀ ֆինանսների նախարարություն
	06.04.2022թ.

	
	№01/11-4/5887-2022

	1. Առաջարկություններ և դիտողություններ չկան:
	

	5. ՀՀ պետական եկամուտների կոմիտե
	05.04.2022թ.

	
	№01/3-4/23239-2022

	1. Առաջարկություններ և դիտողություններ չկան:
	

	6. ՀՀ արդարադատության նախարարություն
	12.05.2022թ.

	
	№/27.3/20447-2022

	    Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
Մինչդեռ, Նախագծին կից ներկայացված հիմնավորումից հնարավոր չէ լիարժեք գնահատել ներկայացված նախագծի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքի համապատասխան վերլուծությունները:
Սույն դիտողությունը բխում է այն հանգամանքից, որ Նախագծի 2-րդ հոդվածով նախատեսվում է «Էներգետիկայի մասին» օրենքի (այսուհետ՝ Օրենք) 17-րդ հոդվածի 1-ին մասը լրացնել հետևյալ բովանդակությամբ «իա» կետով. 
«իա)  հաշվեկշռման ծառայության մատուցման բացառիկ իրավունք և պարտավորություն վերապահել էլեկտրական էներգիայի արտադրության լիցենզիա ունեցող այն անձին, որն   Էլեկտրաէներգետիկական համակարգի օպերատորի դրական եզրակացության հիման վրա հնարավորություն ունի էլեկտրաէներգետիկական շուկայում մատուցելու հաշվեկշռման ծառայություն։», սակայն Նախագծին կից ներկայացված հիմնավորման մեջ բացակայում են էլեկտրական էներգիայի արտադրության լիցենզիա ունեցող անձանց հաշվեկշռման ծառայության մատուցման բացառիկ իրավունք և պարտավորություն վերապահելու վերաբերյալ հիմնավորումներ:
	Այս առումով, Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Հիմք ընդունելով վերոգրյալը՝ գտնում ենք, որ Նախագիծն ունի լրացուցիչ հիմնավորման կարիք ունի:
	Նախագծի հիմնավորումը լրացվել է, ինչպես նաև նախագծից հանվել է հաշեկշռման ծառայության մատուցման «բացառիկությանը» վերաբերող բնորոշումները։ 






Հարկ է նկատի ունենալ, որ օրենքի նախագծում հաշվեկշռման ծառայության մասով ներառված կարգավորումներն ամբողջությամբ ելնում են Հայաստանի էլեկտրաէներգետիկական համակարգի ներկայիս տեխնիկական հնարավորություններից և վիճակից, և այսպես է աշխատում էլեկտրաէներգետիկական համակարգն այսօր։ Բացառիկության մասով հարկ է նշել, որ ներկա պահին երկրորդ նման ծառայություն մատուցողի համարումն այս պահին շուկայում հնարավոր չէ՝ տարբեր գործոններից ելնելով։ Սակայն, հաշվի առնելով, որ նման տեսական հնարավորությունը ապագայում բացառելի չէ, բացառիկությունը հանվել է։ 

	2. Բացի այդ, անհրաժեշտ է բացահայտել նաև «հաշվեկշռման ծառայություն» արտահայտությունը:
	Ընդունվել է, օրենքը լրացվել է նոր հասկացությամբ։

	3.  Նախագծի 3-րդ հոդվածով Օրենքի 35-րդ հոդվածում լրացվող 1.5-րդ մասում «կարգավարական հրահանգ» հասկացությունը հստակեցման կարիք ունի, քանի որ Օրենքով բացահայտված չէ նշված հասկացության սահմանումը:
	Անհրաժեշտ է հաշվի առնել, որ.
1. Օրենքի 4-րդ մասին 17-րդ կետը սահմանում է թե ինչ է «կարգավարում» հասկացությունը,
2. Օրենքի 37-րդ հոդվածի 1-ին կետի ա) ենթակետի համաձայն կարգավարումն իրականացնում է Համակարգի օպերատորի լիցենզիա ունեցող անձը,
Ուստի, կարգավարական հրահանգը Համակարգի օպերատորի կողմից կարգավարում իրականացնելու նպատակով տրված հրահանգն է, և այն որպես հասկացություն սահմանելու կարիք չունի։  

	4. Սույն դիտողությունը վերաբերում է նաև Նախագծի 4-րդ հոդվածի «էլեկտրամոբիլների լիցքավորման ծառայություն» արտահայտությանը:
	Անհրաժեշտ է հաշվի առնել, որ օրենքի 48-րդ հոդվածը սահմանում է սպառողների կողմից էլեկտրական էներգիայի փոխանցման դեպքերը։ Էլեկտրամոբիլների քանակի աճին զուգահեռ աճում են նաև դրանց լիցքավորման կետերը, որն ըստ էության տեղի է ունենում էլեկտրական էներգիա սպառելու միջոցով։ Սույն լրացման նպատակnվ այն է, որ էլեկտրամոբիլների լիցքավորման ծառայություններ մատուցելը չդիտարկվի, չնույնականացվի էլեկտրական էներգիայի առուվաճառքի հետ, որը լիցենզավորման ենթակա գործունեություն է և տեղի ունենում օրենքով ու շուկայի կանոններով սահմանված կարգով։ 
Հաշվի առնելով վերը նշվածը՝ օրենքում էլեկտրամոբիլների լիցքավորման ծառայությունը նկարագրող հասկացություն սահմանելու անհրաժեշտություն չկա։  

	5. Անհրաժեշտ է Նախագծի վերնագրից հանել «Հայաստանի Հանրապետության» բառերը՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, որի համաձայն՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:
	Ընդունվել է, խմբագրվել է։

	6. Նախագծի 1-ին հոդվածի 1-ին մասում «1-ին կետի 20-րդ ենթակետը» բառերը անհրաժեշտ է փոխարինել «1-ին մասի 20-րդ կետը» բառերով՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 3-րդ մասը, որի համաձայն՝  օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
	Ընդունվել է, խմբագրվել է։

	7. Սույն դիտողությունը վերաբերում է նաև Նախագծի 3-րդ հոդվածին:
	Ընդունվել է, խմբագրվել է։

	8. Նախագծի 2-րդ հոդվածում «իա» բառը անհրաժեշտ է փոխարինել «ի» բառով՝ հաշվի առնելով Օրենքում նշված դրույթի համարակալման հաջորդականությունը:
	Ընդունվել է, խմբագրվել է։



